Cerdd i’r merched, i’w chanu ar fesur a elwir Cwymp i’r Nant.

1.

Pob cangen led anllad wir lygad, wawr lon,

Sydd eto’n yswagro heb brifio gerbron,

Os torrwch chwi’r nwy’ y canol â’n fwy,

Chwi gewch yr hen glwy’ sy yn  ein gwlad;

Rhai’n edrych yn ddig pan welant ei big

Gan ddwedyd, “Mae’n debyg i’w dad”,

A chwithe cyn hynny yn celu bob cam

Heb allu mo’r dwedyd, wir funud, i’r fam.

2.

Hawddfyd fu’r dechre, rhyw droee rhai drwg,

A hawddfyd roes Efa yn gyfa’ mewn gwg;

Pan oedd hi efo’i gŵr troes hawddfyd yn siŵr

Yn fwstwr a chynnwr’ a chwant;

Blysio ffrwyth pren a wnaeth y wraig wen,

Bu’n wenwyn tra milen i’w mant;

Y hi am yr afal, oer dreial, ar dro

A chwithe am yr eirin a yrrwyd o’ch co’.

3.

Ail Efa yn ddiame pan rodie hi yn yr ardd

Ych chwithe, ganghenni mwyn heini, mae’n hardd;

Hon wrth ei chwant, ei gŵr a’i holl blant

Brofasant ffrwyth methiant i’w min;

A chwithe, os daw blys, pwy gaiff godi’r crys?

On’d taclus ŵr trefnus fo’n trin?

Ewch dano yn bur ddiddig, mawr lithrig, i lawr

Ac yno bydd chware, rhyw feie rhy fawr.

4.

Ar ôl codi efo’r glanddyn, yn sydyn os ewch,

Tan farn merched nwyfus mor warthus yr ewch;

Gan wisgo’n bur driw os hitia gael cyw,

Y llygad a’r lliw aiff yn llwyd

Gan ddweud, “Be’ sy’n bod? Rwy’n ffaelio dan rod

Ddygymod yn barod â’m bwyd”;

Llawer o flinder, naws oerder, os ewch,

Y cyflwr tri chwarter ar gyfer a gewch.

5.

Chwi fyddwch mewn nychdod a syndod a sen

Fel Efa yn cyfogi ar ôl profi ffrwyth pren;

Pob lodes a ddaw â’i threm yma a thraw

Gan ddangos â’i llaw fel bo’r llun,

A chwithe yn rhoi cri a’ch llyged yn lli’

A’r galon ar dorri am y dyn;

Bydd ynte yn yswagro ac yn ffromio’n bur ffri,

Gwell ganddo fo arall, awch angall, na chwi.

6.

Chwi fyddwch yn diodde’ yr un liwie â’r iâr lwyd,

Aiff ynte efo’r gywen neu’r glomen i’r glwyd;

Y chwi hyd y wlad yn gwneud yr oer nâd

Gan ddangos i’ch cariad y cyw,

Ac ynte yn bur iach heb un gronyn o grach

Nac edrych fawr lwytach ei liw;

Ffarwél o hyn allan i’r cyfan wrid coch

A’r rhosys yn rhese a fuase i’r ddwy foch.

7.

Rhai dripiant ar ddoldir am ddifyr ymddwyn,

Rhai safant ar lechwedd mor rhyfedd â’r ŵyn;

Y cnawd sydd yn wan, nid ymladd mo’i ran,

Mae ffwdan mwy cyfan mewn cant;

Rhai ddeil yn hwy yn eu natur a’u nwy’

A’r lleill ar y plwy’ efo’u plant;

Ni wiw mo’ch cynghori rhag dofi efo dyn,

I chwi bydd y tristwch oni choeliwch eich hun.

Cerdd i’r Merched: i’w chanu ar Fesur a elwir, Cwymp i’r Nant.

1.

Pob Cangen led anllad, wîr lygad, wawr lon,

Sydd etto’n yswagro heb brifio ger bron,

Os torrwch chwi’r nwy, y canol â yn fwy,

Chwi gewch yr hên glwy sy ein gwlâd;

Rhai’n edrych yn ddig, pan welant ei bîg,

Gan ddweydyd, “Mae’n debig iw dâd:”

A chwithe cyn hynny yn celu bob cam,

Heb allu mor dweydyd wîr funud i’r fam.

2.

Hawddfyd fu’r dechre rhyw droue rhai drŵg,

A hawddfyd roes Efa yn gyfa mewn gŵg,

Pan oedd hi efo’i gŵr, troes hawddfyd yn siwr,

Yn fwstwr a chynnwr a chwant;

Blysio ffrwyth pren a wnaeth y wraig wen,

Bu’n wenwyn tra milen iw mant:

Y hi am yr afal oer dreial ar dro,

A chwithe am yr eirin, a yrrwyd o’ch co.

3.

Ail Efa’n ddiamme, pan rodie hi yn’r ardd,

Uch chwithe, gangheni, mwyn heinî, mae’n hardd,

Hon wrth ei chwant ei gŵr a’i holl blant,

Bofasant ffrwyth methiant iw mîn;

A chwithe os daw blŷs, pwy geiff godi’r crŷs?

Ond taclus ŵr trefnus fo’n trîn:

Ewch dano’n bur ddiddig, mawr lithrig, i lawr,

Ac yno bydd chware rhyw feie rhy fawr.

4.

Ar ol codi efo’r glanddyn yn sydyn os ewch

Tan farn merched nwŷfus mor warthus yr ewch,

Gan wisgo’n bur driw, os hitian gael ciw,

Y llygad ar lliw eiff yn llwyd;

Gan ddweyd, be sy’d bod, rwi’n staelio dan rhod,

Ddygymmod yn barod a’m bwyd:

Llawer o flinder naws oerder os ewch,

Y cyflwr tri chwarter ar gyfer a gewch.

5.

Chwi fyddwch mewn nychdod, a syndod, a sen,

Fel Efa’n cyfogi, ar ol profi ffrwyth pren,

Pob lodes a ddaw, ai threm yma thraw,

Gan ddangos ai llaw fel bo’r llun;

A chwithe’n rhoi cri, a’ch llygaid yn lli,

A’r galon ar dorri am y dŷn:

Bydd ynte’n yswagro ac yn ffromio’n bur ffri,

Gwell ganddo fo arall, awch angall, na chwi.

6.

Chwi fyddwch yn diodde’r un liwie a’r iar lwyd,

Eiff ynte efo’r gywen neu’r glomen i’r glwyd,

Y chwi hyd y wlâd, yn gwneyd yr oer nâd,

Gan ddangos i’ch cariad y ciw;

Ac ynte’n bur iach, heb un gronynt o grach,

Nag edrych fawr lwŷttach ei liw:

Ffarwel o hyn allan i’r cŷfan wrid coch,

A’r rhosus yn rhese a fase i’r ddwy foch.

7.

Rhai dripiant ar ddoldir am ddifir ymddwyn,

Rhai safant ar lechwedd mor ryfedd a’r wyn,

Y cnawd sydd yn wan, nsd ymladd moi ran,

Mae ffwdan mwy cyfan mewn cant;

Rhai ddeil yn hwy, yn ei natur a’i nwy,

A’r lleill ar y plwy efo eu plant;

Ni wiw mo’ch cynghori rhag dofi efo dŷn,

I, chwi bydd y tristwch oni choeliwch eich hun.

Hugh Jones, o Langwm, a’i cant

Y testun

Argraffwyd yng Nghaer gan Thomas Huxley (fl. 1765–88). Ysgrifennwyd y dyddiad 1782 mewn llaw ar yr wynebddalen.
4

